
Уҫланкӑри палан 

 

Уҫланкӑри палан 

Шап-шурӑ ҫурӑлсан 

Эпир сӑмах татсаччӗ санпалан. 

Кӗрхи кунсем ҫитсен, 

Паланӑмӑр пиҫсен 

Эс таврӑнма пулсаччӗ аякран. 

 

Сана ӑсатсанах 

Тӑм тиврӗ палана, 

Шап-шур чечекӗ ӳкрӗ ҫӗр ҫине. 

Ҫавна эс пӗлтӗн-ши, 

Ҫавна эс сисрӗн-ши, – 

Тӑван яла килмерӗн кӗркунне. 

 

Мана курсан ялан 

Пуҫне усать палан, – 

Туять пуль эпӗ саншӑн ҫуннине. 

Ан ман, савни, ан ман, 

Халь хӗп-хӗрлех палан, 

Пире кӗтсех упрать вӑл ҫырлине. 

